
				இப்பக்கம் மெய்ப்பு பார்க்கப்படவில்லை
படிப்பு 287

உடும்; இடக் கண் நன்கு செயற்படும். உண்மையாக இவை குறைபாடுகள் அல்ல வெனினும், படிப்பிற்குத் தடையாக உள்ளன என்று சோதனைகள் மூலம் மெய்ப்பிக்கப் பெற். றுள்ளன. இக் குறைபாடுகளே பக்க ஆதிக்கம் (Lateral dominance) sr6örgy (35 filiist@sui.

(w) மனத்தின் சில குறைபாடுகளும் படிப்பிற்குத் தடையாக உள்ளன என்று சோதனைகளால் மெய்ப்பிக்கப் பெற்றுள்ளன. படிப்பில் சில குழந்தைகளுக்குக் கவன மில்லாதிருத்தல், சில குழந்தைகள் கவனம் செலுத்த இயலாதிருத்தல் போன்றவற்றிற் கெல்லாம் உளவியற் கலைஞர்கள் கூறும் காரணங்கள் ஒப்புக்கொள்ளத்தக்கவை. தக்க நிபுணர்களேக்கொண்டு சில குறைப்பாடுகளைக் களேந்துவிடலாம்.

(wi) உடலிலும் மனத்திலும் நல்ல வளர்ச்சி ஏற்படுவதற்கு முன்பு குழந்தைகளுக்குப் படிப்பைக் கற்பித்தலும் படிப்புக்குத் தடையாக உள்ளது என்று கூறுகின்றனர். இளம்பருவத்தில் உடலிலும் மனத்திலும் சிறுவர்களே விடச் சிறுமிகளுக்கு விரைவில் முதிர்ச்சி ஏற்படுகின்றது. பார்வை, கேள்வி முதலிய புலன்களில் முதிர்ச்சி ஏற்படாத பொழுது படிப்பு கட்டாயம் தடைப்படத் தான் செய்யும்.

(vii) குறைவான பட்டறிவும் படிக்கும் நிலையை விரைவில் உண்டாக்குவதில்லை. பள்ளிக்கு வருவதற்குமுன் சில குழந்தைகளுக்கு உரையாடல், கதை கேட்டல், படங்களையும் படப்புத்தகங்களேயும் காணல், பிற குழந்தைகளுடன் கூடியிருக்கும் வாய்ப்பு முதலியவற்றில் பட்டறிவு மிகக் குறைவாக இருப்பதால் படிக்கும் விருப்பம் மிகவும் தாமதப்பட்டே எழுகின்றது. இக்குழந்தைகள் படிப்பில் விரைவாகச் செல்ல முடிவதில்லை.

(viii) படிப்பில் தக்க ஆர்வம் ஊட்டத் தவறினல், அதுவும் படிப்பிற்குத் தடையாக இருக்கும் என்று கருதப்

